
Navoiy viloyati Nurota tumani XTBga qarashli 42-umumiy o’rta ta’lim maktabi Ona tili va adabuyot fani o’qituvchisi Jalolova Irodaning Alisher Navoiyning  578 yilligiga bag’ishlab “Navoiydan so’z ochsam agar” deb nomlangan  adabiy-badiiy kecha  senarisi:
+

Sahna  Alisher Navoiy rasmlari,bukletlar,asrlari ,slayd  vidyoroliklar,Prezidentimiz Islom Karimovning “Barcha oliyjanob ishlarimizda Navoiy g’oyalari,Navoiy ibrati,Navoiy ruhi bizga hamisha hamroh bo’lsin!”  degan so’zlari yozilgan shiorlar  bilan bezatilgan.

 Dastlab sahnaga kuy  sadosi  ostida  ikki  boshlovchi,  so’ng  esa o’quvchilar  chiqib keladi.

1- boshlovchi:  O’zbegim so’zin avval  assalomdan  boshlanur

                           Bosh egib do’stlarga  marom ehtiromdan boshlanur,

                           Gar  kelsa do’stu  birodar  xush keldingizdan boshlanur

                           O’zbegim so’zin avval  assalomdan  boshlanur ,      
  2-boshlovchi: Assalom,davramizning quvnoq o’g’il-qizlari.                                        She’riyat  osmoning eng  chaqnoq yulduzlari!                                Qabul aylang do’stlarim, bu  bizning shirin kalom.                      Qo’limiz ko’ksimizda,deymiz sizga  assalom

1-    boshlovchi:       Assalomu  alaykum, hurmatli  ustozlar,aziz o’quvchilar,davramiz qatnashchilari!Mana bugun biz sizlar bilan buyuk bobokalonimiz,she’riyat  osmonining porloq quyoshi,xalq homiysi,davlat  arbobi va buyuk shoir Mir Alisher Navoiyning 578 yilligini nishonlamoqdamiz.

2- boshlovchi:”Davron  elining jismida jon bo’lg’on” mo’tabar ustozlar,assalomu alaykum!Nazm va navo shukuhi ufirib turgan davramizga, xush kelibsiz!
Bugungi kunda  xalqimiz o’tmish merosimizga katta hurmat bilan munosabatda bo’lmoqda.Navoiy tavalludining  578 yilligi  Respublikamizning barcha hududlarida ,maktab,kasb-hunar kollejlari,akademik llitsey va oily o’quv yurtlarida turli 

tadbir va tantanalar orqali keng nishonlanmoqda.
1- O’quvchi:Bugungi kunda Alisher Navoiy merosiga bo’lgan munosabat yana ham kuchaydi. Birinchi  Prezidentimiz  I.A.Karimov O’z.Respublikasining Oliy Majlisining 11-chaqiriq,1-sessiyasi,2- yig’ilishida Navoiyni yana ham kengroq o’rganish,uning asarlarini xalqimizga sodda,tushunarli tarzda yetkazish zarurligini uqtirganlar.
2- O’quvchi:Birinchi Prezidentimiz I.A.Karimov”Yuksak ma’naviyat yengilmas kuch ”asarlarida”Biz Navoiyni avliyo desak ,avliyolarning avliyosi,mutafakkir desak,mutafakkirlarning mutafakkiri, shoir desak shoirlarning sultonidir,”-deya  e’tirof etganlar.
3- O’quvchi:    Assalom,Navoiy, mo’tabar ustoz!

                           Xalqim e’zozlagan buyuk ajdodim.

                           Assalom,bobojon ,buyuk alloma,     

                           Yo’lim yoritguvchi buyuk ajdodim!

4-O’quvchi:     Nurli o’tmishimiz nurafshonisiz,

                          Buyuk bir millatning buyuk shonisiz.

                          Bobojon,dillarda so’nmas mehringiz,

                          Ajdodlar g’ururi,qalb,vijdonisiz.

5-O’quvchi:      Jahonki muqaddas neni ko’ribdi,

                           Bariga  onasan,ey qodir hayot.

                           Besh yuz yil narida boqib turibdi,

                           Nurli bu yuzlarga  nuroniy bir zot.

6-O’quvch        Shu buyuk o’g’lingni ardoqlab dildan,

                          Xalqim , ta’zim etsang arzigay tamom.

                          Uning nomi  bilan birga bitilgan 

                          Dunyo daftariga o’zbek degan nom. 
 7-O’quvchi:     Boyqaro irg’ishlab istk otida 

                          Jahonga   boqqanda misli bola sher,

                          Hirot darvozasin bir qanotida

                          She’riy lashkarini tizgan Alisher 
8-O’quvchi:     Dunyoda biror nom qoldirmoq uchun

                         Yurt buzish shart emas,degan gap-ku ,rost.

                         Kimdir pesh qilganda nayzaning kuchin

                         Alisher qalamni,ko’rsatgan ,xolos

. 9-O’quvchi:  Nido  tingla, bu kun,yurting tarafdan,

                        Ey,yiroq Hirotda maskan topgan er!

                        Ogoh bo’l,Alisher,sen ushbu gapdan:

                         Har  ikki  naberang – biri Alisher. .

 10-O’quvchi: Baytingga bir bora qovushgan har lab,

                        Takrorlab kelgusi Mahshargacha to

                        Qaratib  turibsan bu yon, ne ajab ,

                        Milliard martabali  jahonni, hatto

1- Boshlovchi:Bu olam ganjida so’zdir bebaho,

                          Besh asrki millatim ruhida davo,
                         Barkamol  ruhimga barkamol daho,

                         Millatim qalbida jo’sh urgan navo

                         Navoiy  buyukdir , Navoiy daho

2- boshlovchi :Laylining zaboni kuydirar tilim,

                           Shirinim yig’laydi bedor ruhimda.

                          Ma’rifat bog’ida bog’bondir dilim,

                           „Xamsa“si sirdoshdir bedor tunimda,
                           Navoiy suyukdir , Navoiy daho

  1-O’quvchi:Navoiy umrini xalq va yurtga bag’ishladi.U shoir ,adabiyotshunos,donishmand,tarixchi,tilshunos,o’zbek adabiy tiliga asos solgan mutafakkir,ilm-fan homiysi.Navoiy buyukligining bir qirrasi 200.000 misra yozganiva 100.000 misra yod biladigan,rang-barang  janr va mavzularda    asar  yoza olgan shaxs,ilohiy nur egasi.         :    
2-O’quvchi:A.Navoiy o’zbek adabiyotining deyarli barcha janrlarida ijod qildi.1465-1466-yillarda uning muxlislari she’rlarini to’plab“Devon“tuzdilar.
3-O’quvchi: 1491-1493 yillarda tazkirachilikka oid”Majolis un- nafois”,aruzga  doir “Mezon ul-avzon”, lug’atshunoslikka oid”Sab’atu abhur” kabi asarlari bilan o’zbek adabiyotini boyitdi.
4-O’quvchi:Ikki til muhokamasiga bag’ishlab,1499-yili “Muhokamat ul-lug’atayn”asarini yozdi. 

5-O’quvchi:Navoiy do’stlari va yaqinlarini qadirlaydi.Do’stlariga bag’ishlab “Hiloliya”,”Holati  Said Hasan Ardasher ”,”Holati Pahlavon Muhammad” kabi asarlar yozdi.
 6-O’quvchi:Do’stlari va yaqinlariga yozgan xatlarini jamlab,1492-yili”Munshaot”,qush tiliga bag’ishlab”Lison ut -tayr”asarlari bilan o’zbek adabiyoti nodir durdonalarini yaratdi. 

6-O’quvchi:Umrining oxirida ,ya’ni 1500-yilda falsafiy-axloqiy mavzuda  “Mahbub ul-qulub” asarini yozib,ilk bor turk tilida 1483-1485 yillar mobaynida “Xamsa” asarini yozib ,xamsachilik an’anasini davom ettirdi.
1- boshlovchi:Besh  asrkim nazmiy saroyni,

                         Titratadi zanjirband bir sher.  
                          Temur tig’i yetmagan joyni ,

                           Qalam bilan oldi Alisher 

2- boshlovch :She’riyat olamida tengsizdir shaydo,
                         G’azallarin o’qib Lutfiydir shaydo
                         Qalamin tebratgan ikki dil aro,

                         Qutlug’ yoshing muborak Navoiy bobom.

1- boshlovchi:Xondamirning “Makorim ul- axloq ”asarida keltirilishicha  hatto yosh Alisherning teran aql – zakovati va kuchli so’z qudratiga Mavlono Lutfiy ham tan beradi.
Navoiyning Lutfiy  bilan uchrashuvi:

Navoiy:Assalomu alaykum, ustoz,mavlono.

Lutfiy:Va alaykum assalom, inim Alisher xo’sh,bugun menga qanday mashqlaringizni keltirgan erdingiz. 

Navoiy:Bir g’azal bitgan erdim.Ruxsat bersangiz o’qib bersam.

Lutfiy:Qani, o’qingchi.
Navoiy:Orazin yopg’och ko’zimdin sochilur har lahza yosh,

             Bo’ylakim paydo bo’lur yulduz nihon bo’lg’och quyosh.

Lutfiy:Va, allo,agar muyassar bo’lsa  erdi , o’zimning   forsiy va turkiy tillarda 
yozgan 12 ming baytimni shul g’azalga almashtirgan bo’lur erdim.Ofarin,ofarin,tasannolar bo’lsun .Nasib ersa  siz buyuk shoir bo’lursiz.
 O’quvchilar  ishtirokida Navoiyning “Fido” g’azali kuyga solinib ijro etiladi.
1- boshlovchi:Bobokalonimiz Navoiy umrining oxirigacha  ijod bilan shug’ullanib,insonlarni oliyjanoblikka,hamjihatlikka,yaxshi insoniy xislatlarni hamroh qilib ,yomon illatlardan saqlanishga undadi.
2- boshlovchi:Navoiy bobomizdan meros bo’lib qolgan hikmat va ruboiylari bizlarga charog’on nur kabi yo’limizni yoritib turadi.Endi esa navbat hikmatli so’z va ruboiylarga.

1- O’quvchi:Boshni fido ayla ato qoshig’a

                       Jismini qil satqa ano boshig’a 

                       Tun-kunig’a aylagali nuru fosh 

                        Birini oy  ayla birini quyosh 

2- O’quvchi:Vatan tarkini bir nafas aylama,
                      Yana ranju,g’urbat havas aylama. 

3- O’quvchi:Aql ila olam yuzin obod qil,

                       Xulq ilaolam elini shod qil

4- O’quvchi:Chin so’zni yolg’onga chulg’ama,

                      Chin ayta olur tilini yolg’onga bulg’ama.

5- O’quvchi:Haq yo’lida har kimga ibodat bo’lg’ay,
                      Yaxshi amal asbobi saodat bo’lg’ay.

                      Gar yaxshi amal kishiga odat bo’lg’ay,

                      Umri bu amal birla ziyodat bo’lg’ay.

6- O’quvchi:Har yerda bahor o’lsa chaman bo’lsa kerak,

                      Har yerda chaman,gul-u suman bo’lsa kerak,

                      Har yerda xazon bo’lsa tikan bo’lsa kerak,

                      Har qayda tikan ranj-u mihon bo’lsa kerak

7- O’quvchi:Zohid senga huru menga janona kerak,

                    Jannat senga bo’lsin menga mayxona kerak,

                     Mayxona aro soqiyu paymona kerak,

                     Paymona necha bo’lsa to’la yona kerak.  .  

8-O’quvchi:G’urbatda g’aribu shodmon bo’lmas emish,

                     El anga shafiqu mehribon bo’lmas emish.

                     Oltin qafas ichra gar qizil gul butsa,

                     Bulbulga tikondek oshyon bo’lmas emish.
9-O’quvchi:Bu gulshan ichra yo’qdir baqo guliga sabot,
                     Ajab saodat erur yaxshilik  bila chiqsa ot.

O’quvchi qizlar ishtirokida “Tanovar” raqsi ijro  etiladi.
1- boshlovchi:Ko’ngil poklanadi ,poklanadi ruh,
                         Kengliklar bag’rida charx urar xayol

                         Yuksak fazolarga yetaklar shukuh

                         Ketasan o’zingni unutgan misol,

                         Navoiydan baytlar o’qisang.

2-boshlovchi: Oshiqlar holiga gohi yig’laysan,
                        Chorasiz  qolasan axtarib imkon.

                        Majnunni sahrodan yonib izlaysan
                        Ishq dardi qalbingni aylagay vayron,

                        Navoiydan baytlar o’qisang.
Navoiy   betakror va boqiy siymo.Navoiy asararlarida Farhod va Shirin, Layli va Majnun, Bahrom va Diloromning  sof va samimiy muhabbatlarini tarannum etadi.Endi navbat sahnaviy ko’rinishga.Uyg’unning “Navoiy’ romanidan olingan”Navoiy va Guli” manalogini tinglaymiz marhamat!
1- Guli:    Hamon yodimdadur gul chog’i erdi,
            Ko’rishgan maskanim gul bog’i erdi

            Ochilgan rang-barang gullar chamanda

             Quyoshda barq urib aylardi xanda 

             Ochib gul daftarin bulbul o’qirdi,

             Muhabbat haqida doston to’qirdi.

             Esimda qutqarib hijron o’limdin

             Gapirgan gaplari ushlab qo’limdin

             Qilib to’y so’ng bo’lurmiz birga doim

             Seni ko’p ko’rmasin menga xudoyim.

             Hayhot faqat meni ko’p ko’rdi senga

             Ajal o’z zaxrini ichkazdi menga.

Enaga:  Qizim, tinchingni ol, bezovta bo’lma

              Ha deb bexudaga g’amlarga to’lma

             Shukur qil Тangriga bir oz durustsan.

Guli:  Shukur, Тangri uchun qurbon bulurmen

Enaga: Hali bir g’unchasen kelgay bahoring

             Ochilgaysan hali kulgay nahoring

Guli: Oh qaydam, g’unchamen kelmas bahori

            Ochilmas hech qachon, kulmas nahori.

Enaga: Sabr qil, jon bolam, kelur bahoring

Guli:  Dunyo bo’hton ila, g’iybatga kondir

             Qilichdin, nayzadin bo’hton yomondir.

Enaga: Navoiy hech qachon bo’htonchilarga 

             Quloq solgan emas, solmas ularga.

( Shu payt sahnaga Alisher Navoiy kirib keladi. )

Navoiy: Ko’zim chiqsen seni ko’rguncha mundoq

                Kesilsen til seni so’rguncha mundoq

Guli: Alisher, nomusim, orim o’zimda, 

          Alisher, yo’q sira yolg’on so’zimda

Navoiy: Gulim,  anglat bu ne hol

Guli: Mening dardimni qo’y, qo’zg’atmagin... Oh... 

           Seni ko’rdim shu bas, Alhamdulilloh...

Navoiy: Тushuntir, qiynama, anglat bu ne hol

Guli: Saodat g’unchasin zulm etdi paymol

          Faqat bir iltimos, ko’rkam chamanda,

          Ochib gul – g’unchalar etganda xanda

          Saharlab qilmayin odatni kanda

          Kirib gulzor aro sayr aylaganda

          Kirib gulzor aro misoli Farxod,

          Chaman bulbullari qilganda faryod,

         Juvonmarg g’unchani ham esla, yod et.

         Unutma, doimo ruhimni shod et.

Navoiy: Umidsiz bo’lma hech, o’ynab ketarsen,

                Sevinch gulzorida parvoz etarsen.

Guli: Alisher ne uchun xo’rlik yaralgan?!

          Nechun jabr-u sitam, zo’rlik yaralgan?!

(Qo’lda yalong’ochlangan qilich bilan Husayn Boyqaro keladi).

Husayin: Hayhot bu qanday sharmandalik?!

Guli: Shohim, Alisherda gunoh yo’q! Uni men chaqirtirdim.

Husayin: (taajjubda) Bu qanday hol?

Guli: Shohim, siz Majiddinni...

Navoiy: (hayojonda) Majiddin?

Guli: Sovchi qilib yuborganingizda ko’nishga majbur bo’ldim. Chunki, u agar haramingizga kelishga rozi bo’lmasam, Alisherning halok etilishini aytdi. 

Husayin: Alisherni kim halok qilmoqchi ekan?

Guli: Siz.

Husayin: Bo’hton! 

Guli: Qo’lingizda yalong’och qilichingiz bo’lmasa, so’zingizga balki ishongan bo’lur edim...

Husayin: (qilichini tashlaydi) Ochiqroq so’zlang.

Guli: Yana qanday narsa yopiq qoldi?

Husayin: Alisher bilan qanday munosabatda ekanligingiz men uchun qorong’u.

Guli: Vaziringiz shohning xabari bor degan edi-ku.

Husayin: Nimadan?

Guli: Alisher bilan mening oramda bo’lgan muhabbatdan.

Husayin: (hayojonda) Muhabbat! Yo rabbiy, bu qanday hol.

Guli: (Alisherga yuzlanib) Men o’laman, hozirga qadar hammadan sir tutgan dardimni aytmay ilojim yo’q. Alisher, azizim! Men asta ta’sir qiluvchi zaxar ichgan edim. (Hamma hayojonda).

Navoiy: Zaxar?!

Husayin: Yo  rabbiy,  bu ne hol?

Guli: Zaxar o’z ishini qildi. Ado bo’ldim. So’nggi tilagim sizni ko’rib o’lish erdi. Тangri tilagimni qabul etdi. Shohim, Alisherga ozor bermang, u buyuk odam!

Husayin: (boshi quyi solingan) Nechun avvalroq bilmadim? Yanglishdim. 

Guli: (bezovta) Alisher, meni bu yerdan olib keting, yolg’iz qo’lingizda jon beray.

Navoiy: Gulim, bizning kunlarimizda adolatning boshi yanchildi.

  Zamon donoga dor, johil uchun yor

  Yomonga gul berur, yaxshiga deb xor.

  Yomonga baxt berur, yaxshini badbaxt

  Qilur zolim uchun, baxsh aylagay taxt.

O’quvchi:Bugungi kunda viloyatimizning Navoiy nomi bilan atalishi,viloyat  markazida katta bog’ va bog’da qad rostlab  turgan bobomiz haykali biz yoshlar uchun  faxr tuyg’usini shakllantiradi.
2-O’quvchi Alisher Navoiy bobomizga nafaqat yurtimizda ,balki jahon mamlakatlarida ham katta hurmat va ehtirom ko’rsatilmoqda.Chunonchi,A.Navoiy bobomiz xotirasiga Moskva, Tokio,va Boku  shaharlarida haykal barpo etilishi  o’zbek xalqida  naqadar buyuk shaxslar yetishib chiqqanligining isbotidir. 
1-boshlovchi:Navoiy g’azallarida chin insoniy fazilatlar,Ollohga bo’lgan ishq-muhabbat  g’oyalari doimo ilgari surilgan.
2-boshlovchi:Alisher Navoiy o’zbek adabiyotida she’riy devonlar yozish an’anasini yuksaklarga ko’tarib,”Xazoyin ul-  maoniy” ya’ni “Ma’nolar xazinasi”devonini yozdi. Shoir bu devonini tuzar ekan ,unda inson umrini 4 faslga bo’ladi va har bir devoniga 650 tadan g’azallar kiritadi.Navbat inson qalbining nozik torlarini chertuvchi g’azallardan namunalarga: 
1-O’quvchi: Kecha kelgumdir debon, ul sarvi gulroi’ kelmadi,

                      Ko’zlarimga kecha tong otguncha uyqu kelmadi.

                      Lahza-lahza chiqdim-u,chekdim  yo’lida intizor.

                      Keldi jon og’zimg’avu, ul sho’xi badxo’ kelmadi.

                      Ey Navoiy,boda birla xurram et ko’ngil uyin,

                      Ne uchunkim, boda kelgan uyga qayg’u kelmadi. 
4-O’quvchi:Mehr ko’p ko’rgizdim, ammo mehribone topmadim,

                     Jon base qildim fido, oromijone topmadim. 

                     G’am bila jonimga yetdim,g’amg’usore ko’rmadim,

                      Hajr ila dilxasta o’ldum,dilistone topmadim.

                      Ul  amon ichimda bo’lsin ey Navoiy ,garchi men,

                      Bir zamon ishqida mehnatdin amone topmadim.
5-O’quvchi:Ko’rgali husningni zor-u mubtalo bo’ldim sango,
                     Ne balolig’ kun edikim, oshno bo’ldim sango.

                     Har necha dedimki, kun-kundin uzay sendin ko’ngil,

                     Vahiki, kun-kundin batarrak ,mubtalo bo’ldim sango.

                     G’ussa changdin Navoiy  topmadim ushshoq aro,

                     To Navoiydek asir-u benavo bo’ldim sango.  

 1-boshlovchi:   Biz yoshlar mana shunday buyuk mutafakkir shoirimiz borligidan faxrlanamiz. Biz bugungi adabiy kechamizda ma’naviyatimiz sarchashmasi,milliy iftixorimiz,o’zligimizni anglashga o’z hissalarini qo’shgan ,Bobur bobomiz ta’rificha turk tilida “ko’p va xo’b yozgan ”,so’z qudratini butun dunyoga tarannum etgan Mir Alisher Navoiy  bobomiz haqida qisman bo’lsa ham  ma’lumotga ega bo’ldik.

2-boshlovchi Keling, aziz o’quvchilar, biz yosh avlod ham Navoiy  singari buyuk bobolarimizning  ma’naviy me’rosini  chin dildan o’rganib, ajdodlarimizga  munusib avlod bo’laylik.Bugungi adabiy kechamizni ushbu satrlar bilan yakunlaymiz:

1-boshlovchi:Toki tinmas hayot qo’shig’i,
                       Ochiladi  hayot eshigi,

                       Tebranadi xalqim beshigi,

                        Navoiydan so’z ochsam agar. 

2-boshlovchi; Ne-ne zotlar kelar boshi xam,

                        Xayolini  kishanlagan g’am,

                        Tarqab ketar tumanlari ham,

                         Navoiydan so’z ochsam agar. 
O’quvchi:       Razolatni qilganda barbot,
                        Majnun cho’ldi ayladi obod,

                       Tog’-toshlardan keladi Farhod,

                       Navoiydan so’z ochsam agar. 

O’quvchi:     ”Qora ko’zim ”- ilohiy tilsim,

                      “Munojot”-dil-azaliy mas’um,

                      “Gulzorim”mehrga ta’zim,

                      Navoiydan so’z ochsam agar.

 O’quvchi:    Qafaslarni sindirar bulbul,

                      Tushovlarni uzadi dul-dul,
                      Quyosh bilan qovushar ko’ngil,

                       Navoiydan so’z ochsam agar.

O’quvchi:      Yangi avlod qalamlar yo’nar,

                       Ming bir yillik alamlar  so’nar.

                       Biyron bulbul qo’limga  qo’nar, 

                       Navoiydan so’z ochsam agar. 

1-boshlovchi:Aziz davramiz qatnashchilari,barchangizga she’riyat bayrami muborak bo’lsin.Shuning bilan bugungi Alisher Navoiy tavalludining 578 yilligiga  bag’ishlangan
“Navoiydan so’z ochsam agar” deb nomlanuvchi adabiy- badiiy kecamiz o’z nihoyasiga yetdi. 

2-boshlovchi:E’tiboringiz uchun rahmat!
